
OLIY TA’LIM 
MUASSASALARIDA BUDJET 
MABLAG‘LARIDAN SAMARALI 
VA ANIQ FOYDALANISHNI 
TA’MINLASHGA QARATILGAN 
ENG MUHIM QAROR 
VA U HAQIDA AYRIM 
MULOHAZALAR

Xayriddinov Shuxrat Botirovich
Qarshi davlat universiteti mustaqil izlanuvchisi

Annotatsiya: Ta’lim (oliy ta’lim)da budjeti mablag‘lari hisobidan mablag‘ bilan ta’minlanadigan tarmoqlarda iqtisodiy 
islohotlarni chuqurlashtirish. Oliy ta’lim muassasalari faoliyatini amalga oshirilishi uchun zarur bo‘lgan xarajatlar katta 
qismining budjet mablag‘lari hisobidan ta’minlanayotganligi bu mablag‘larning sarflanishiga nisbatan alohida munosa-
batlarning shakllanishini taqozo etadi. Qarorlarga muvofiq budjet tashkilotlari xarajatlarini moliyalashtirish, iqtisodiy islo-
hotlarni chuqurlashtirish, budjet tashkilotlarini mablag‘ bilan ta’minlash mexanizmini takomillashtirish. Budjet mablag‘larni 
oqilona taqsimlash.

Kalit so‘zlar: budjet mablag‘lari, ta’lim tizimini moliyalashtirishga, davlat budjeti, budjet xarajatlari, mexanizmini takomil-
lashtirish, budjet to‘g‘risida qabul qilingan qarorlar.
Abstract: This article examines the deepening of economic reforms in sectors financed from the education budget (higher 
education). The fact that most of the expenses necessary for the activities of higher educational institutions are covered 
from budget funds requires the formation of special relations regarding the expenditure of these funds. In accordance with 
the decisions, it is planned to finance the expenses of budgetary organizations, deepen economic reforms, and improve 
the mechanism for providing budgetary organizations with funds. Reasonable allocation of budget funds.

Key words: budget funds, financing of the education system, state budget, budget expenditures, improvement of the 
mechanism, decisions made on the budget.
Аннотация: В данной статье рассматривается углубление экономических реформ в отраслях, финансируемых за 
счет средств бюджета образования (высшего образования). Тот факт, что большая часть расходов, необходимых 
для осуществления деятельности высших учебных заведений, покрывается за счет бюджетных средств, требует 
формирования особых отношений по поводу расходования этих средств. В соответствии с решениями пред-
усмотрено финансирование расходов бюджетных организаций, углубление экономических реформ, совершен-
ствование механизма обеспечения бюджетных организаций средствами. Разумное распределение бюджетных 
средств.

Ключевые слова: бюджетные средства, финансирование системы образования, государственный бюджет, бюд-
жетные расходы, совершенствование механизма, решения, принимаемые по бюджету.

Bundan qariyb chorak asr muqaddam O‘zbekiston Respublikasi Davlat budjeti mablag‘lari hisobidan 
mablag‘ bilan ta’minlanadigan tarmoqlarda iqtisodiy islohotlarni chuqurlashtirish, budjet tashkilotlarini mablag‘ 
bilan ta’minlash mexanizmini takomillashtirish, budjet mablag‘laridan samarali va aniq foydalanish maqsadida 
O‘zbekiston Respublikasi Vazirlar Mahkamasining 1999-yil 3-sentyabrdagi “Budjet tashkilotlarini mablag‘ bilan 
ta’minlash tartibini takomillashtirish to‘g‘risida”gi 414-sonli qarori qabul qilingan edi. Shunday bo‘lishiga qara-
masdan ana shu qaror barcha budjet tashkilotlari, jumladan, oliy ta’lim tashkilotlari xarajatlarining guruhlanishi 
va ularni moliyalashtirish tartibi belgilab berishda hamon muhim rol o‘ynab kelmoqda.

Uning bu qadar hayotchanu ekanligini his qilish uchun, bizning fikrimizcha, mazkur qaror orqali nimalar 
maqsad qilinganligiga e’tibor berish maqsadga muvofiq. Masalaga ana shu nuqtaqi-nazardan yondashar 
ekanmiz, yuqorida ta’kidlangan qarorda:

tahkamlash uchun budjet tashkilotlari rahbarlarining mustaqilligini kengaytirish va mas’uliyatini oshirish;

b)	 budjet tashkilotlarini mablag‘ bilan ta’minlash mexanizmini soddalashtirish va budjet mablag‘laridan 
foydalanishda yuqori natijalarga erishish maqsadida mavjud mablag‘larni oqilona taqsimlash uchun 
shart-sharoitlar yaratish;

d)	 budjet tashkilotlari xodimlari mehnatini rag‘batlantirish, ular faoliyati samaradorligini oshirish va kadr
larning o‘rnashib qolishi uchun shart-sharoitlar1 yaratishlar birinchi navbatda ko‘zda tutilganligini 
aniqlashimiz mumkin.

Shuningdek, mazkur qarorga muvofiq budjet tashkilotlari xarajatlarini moliyalashtirish tartibi:

a)	 ish haqi va unga tenglashtirilgan to‘lovlar (bolali oilalarga nafaqalar va kam ta’minlangan oilalarga 
moddiy yordam, stipendiyalar va boshqalar);

b)	 ish haqiga qo‘shimchalar;

d)	 kapital qo‘yilmalar (Davlat investitsiya dasturida nazarda tutilgan aniq ro‘yxatlarga muvofiq);

e)	 boshqa xarajatlar kabi guruh xarajatlari bo‘yicha amalga oshirilish tarzida belgilangan.

Buning ustiga, xarajatlarning I va II guruhlariga kiritilgan budjet tashkilotlari birinchi navbatda xarajatlarini 
moliyalashtirilishi ko‘zda tutilgan. Bunda II xarajatlarning guruhiga tegishli mablag‘ o‘tkazmasdan I guruh xara-
jatlarini amalga oshirish taqiqlangan (ish haqi uchun olinadigan avanslar bundan mustasno). Biroq yagona 
g‘azna hisob raqamida, shuningdek, budjet tizimi budjetlarining darajalari bo‘yicha tegishli g‘azna hisobva-
rag‘ida birinchi va ikkinchi guruhlar bo‘yicha to‘lanmagan xarajatlar summasidan ortiq mablag‘lar mavjud 
bo‘lganda ortiqcha summa miqdorida uchinchi va to‘rtinchi guruhlar bo‘yicha xarajat qilishga ruxsat etiladi.

Smeta xarajatlarining III guruhi budjet tashkilotlari tomonidan Respublika investitsiya dasturida moliya yili 
uchun belgilangan limitlar asosida mablag‘ bilan ta’minlanadi. “Boshqa xarajatlar”, deb nomlanuvchi IV guruh 
xarajatlari bo‘yicha esa mablag‘lar belgilangan limitlar doirasida:

a)	 ovqatlantirish;

b)	 dori-darmonlar;

d)	 kommunal xizmatlar;

e)	 boshqa xarajatlar kabi navbatga rioya qilgan holda moliyalashtiriladi:

Qarorda budjet tashkilotlarini mablag‘ bilan ta’minlash manbalarini:

a)	 faoliyat turi bo‘yicha tovarlar (ishlar, xizmatlar) ishlab chiqarish hamda sotishdan;

b)	 vaqtincha foydalanilmayotgan binolarni va boshqa mol-mulkini ijaraga berishdan;

d)	 yuridik va jismoniy shaxslar tomonidan homiylik yordami berilishidan qo‘shimcha daromadlar olish hiso-
biga kengaytirishga ruxsat etilgan.

Yuqoridagi manbalardan olingan daromadlar 2023-yilning 1-yanvariga qadar Davlat budjetiga undirila
digan soliqlar, Respublika yo‘l jamg‘armasiga yig‘imlar va davlat maqsadli jamg‘armalariga majburiy ajratma-
lardan ozod qilingan hamda bo‘shab qolgan mablag‘lar moddiy-texnika va ijtimoiy bazasini mustahkamlashga, 
shuningdek, ularning xodimlarini qonun hujjatlarida belgilangan tartibda moddiy rag‘batlantirishga maqsadli 
yo‘naltirilishi belgilangan.

Mazkur qarorning 5-bandiga muvofiq budjet tashkilotlari Budjet tashkilotini rivojlantirish jamg‘armasini 
tashkil etishi mumkin va mazkur jamg‘arma mablag‘lari quyidagi manbalar hisobiga shakllantirilishi belgilangan:

a)	 hisobot choragining so‘nggi ish kuni oxirida xarajatlar smetasi bo‘yicha tejalgan mablag‘lar (kapital 
qo‘yilmalarni moliyalashtirish uchun nazarda tutilgan mablag‘lar bundan mustasno);

b)	 faoliyat ixtisosligi bo‘yicha tovarlarni (ishlarni, xizmatlarni) realizatsiya qilishdan olingan daromadlar;
d)	 budjet tashkiloti balansida turgan mol-mulkni ijaraga berishdan olingan mablag‘larning bir qismi;
e)	 belgilangan tartibda budjet tashkilotlari tasarrufida qoldiriladigan mablag‘lar;
f)	 homiylikdan olingan mablag‘lar hisobidan shakllantiriladi2.

1	 O‘zbekiston Respublikasi Vazirlar Mahkamasining 1999-yil 3-sentyabrdagi “Budjet tashkilotlarini mablag‘ bilan ta’minlash tartibini 
takomillashtirish to‘g‘risida”gi 414-sonli qarori

2	 O‘zbekiston Respublikasi Vazirlar Mahkamasining 1999-yil 3-sentyabrdagi “Budjet tashkilotlarini mablag‘ bilan ta’minlash tartibini 
takomillashtirish to‘g‘risida”gi 414-sonli qarori

Mazkur jamg‘armaga yig‘ilgan mablag‘lar:
a)	 avvalo vaqtincha mehnatga layoqatsizlik bo‘yicha nafaqalarni va mavjud kreditorlik qarzlarni to‘lashga;
b)	 budjet tashkilotining moddiy-texnika bazasini mustahkamlash tadbirlariga;
d)	 ijtimoiy rivojlantirish va xodimlarni moddiy rag‘batlantirish tadbirlariga;
e)	 O‘zbekiston Respublikasi Prezidenti yoki Vazirlar Mahkamasining qarorlarida nazarda tutilgan boshqa 

maqsadlarga3 kabi yo‘nalishlarga sarflanishi mumkin.
Mazkur qarorning 15-bandiga muvofiq tovar-moddiy boyliklarni sotishdan olingan mablag‘lar Budjet tash-

kilotlarini rivojlantirish jamg‘armasi bo‘yicha budjet tashkilotlarining shaxsiy g‘azna hisobvaraqlarida jamlanadi 
va budjet tashkilotlari tomonidan quyidagi tartibda taqsimlanadi: 50 foizi – budjet daromadiga; 50 foizi – Budjet 
tashkilotlarini rivojlantirish jamg‘armasi bo‘yicha budjet tashkilotlarining shaxsiy g‘azna hisobvaraqlarida qoladi.

Tovar-moddiy boyliklarni sotishdan olingan budjet tashkilotlari ixtiyorida qoldiriladigan mablag‘lar ular 
tomonidan faoliyat sohasiga muvofiq moddiy-texnik bazani mustahkamlashga yo‘naltiriladi.

Budjet tashkilotida vaqtincha mehnatga layoqatsizlik bo‘yicha to‘lanmagan nafaqalar va kreditorlik qarz 
mavjud bo‘lmasa yoxud ushbu qarzlar mazkur Tartibda belgilangan doirada va shartlarda to‘langan taqdirda 
tovarlar (ishlar, xizmatlar)ni ishlab chiqarish va sotish bo‘yicha jami xarajatlarning o‘rni to‘ldirilgandan keyin 
Budjet tashkilotini rivojlantirish jamg‘armasining qolgan mablag‘lari (homiylik yordami, beg‘araz yordam miqdori 
bundan mustasno):

a)	 tushgan barcha mablag‘larning kamida 75,0%i (O‘zbekiston Respublikasi Tibbiy-ijtimoiy xizmatlarni 
rivojlantirish agentligi, sog‘liqni saqlash va suv xo‘jaligi budjet tashkilotlarida O‘zbekiston Respublikasi 
Madaniyat vazirligi tizimidagi madaniyat markazlarida va O‘zbekiston Respublikasi Vazirlar Mahkamasi 
huzuridagi O‘zbekistondagi Islom sivilizatsiyasi markazida hamda davlat teatrlarida kamida 50,0%  i) 
moddiy-texnika bazani mustahkamlashga;

b)	 ko‘pi bilan 25,0% i esa (O‘zbekiston Respublikasi Tibbiy-ijtimoiy xizmatlarni rivojlantirish agentligi sog‘liqni 
saqlash va suv xo‘jaligi budjet tashkilotlarida O‘zbekiston Respublikasi Madaniyat vazirligi tizimidagi 
madaniyat markazlarida va O‘zbekiston Respublikasi Vazirlar Mahkamasi huzuridagi O‘zbekistondagi 
Islom sivilizatsiyasi markazida hamda davlat teatrlarida kamida 50,0% dan ortiq bo‘lmagan miqdorda) 
budjet tashkilotlari xodimlarini ijtimoiy himoya qilish va moddiy rag‘batlantirish tadbirlariga sarflanadi4.

Yuqorida keltirilgan ma’lumotlardan ko‘rinib turibdiki, O‘zbekiston Respublikasi Vazirlar Mahkamasining 
1999-yil 3-sentyabrdagi “Budjet tashkilotlarini mablag‘ bilan ta’minlash tartibini takomillashtirish to‘g‘risida”gi 
414-sonli qarori bekordan-bekorga bugungi kunga qadar budjet tashkilotlarini mablag‘ bilan ta’minlashda hal 
qiluvchi rollardan birini o‘ynab kelayotgani yo‘q. Qarorning har bir bandini tahlil qilarkanmiz, ular, eng avvalo, 
budjeti mablag‘lari hisobidan mablag‘ bilan ta’minlanadigan tarmoqlarda (Oliy ta’lim muassasalari ham 
shularning tarkibiga kiradi) iqtisodiy islohotlarni chuqurlashtirish, budjet tashkilotlarini mablag‘ bilan ta’minlash 
mexanizmini takomillashtirish, budjet mablag‘laridan samarali va aniq foydalanishga qaratilganligi bilan ahami-
yatli ekanligini aniqlashimiz mumkin. Shuningdek, bu qarorning ahamiyati, bizning nazarimizda, budjet mab-
lag‘laridan tejab-tergab, samarali va aniq foydalanish hamda budjet va smeta-shtat intizomini mustahkamlash 
uchun budjet tashkilotlari rahbarlarining mustaqilligini kengaytirish va mas’uliyatini oshirishga qaratilganligi, 
budjet tashkilotlarini mablag‘ bilan ta’minlash mexanizmini soddalashtirish va budjet mablag‘laridan foydala-
nishda yuqori natijalarga erishish maqsadida mavjud mablag‘larni oqilona taqsimlash uchun shart-sharoitlar 
yaratishga yo‘naltirilganligi, budjet tashkilotlari xodimlari mehnatini rag‘batlantirish, ular faoliyati samaradorligini 
oshirish va kadrlarning o‘rnashib qolishi uchun shart-sharoitlar yaratish mo‘ljallanganligi bilan ham belgilanadi.

